ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ 23-Ի N 828-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.
	Իրավական ակտի ընդունման անհրաժեշտությունը

	
	ՀՀ կառավարության 2015 թվականի հուլիսի 23-ի «Հաստատված քաղաքաշինական ծրագրային փաստաթղթերի (տարածական պլանավորման փաստաթղթերի) բացակայության դեպքերում քաղաքաշինական գործունեության իրականացման և հողամասերի գործառնական նշանակության փոփոխության կարգը հաստատելու և Հայաստանի Հանրապետության կառավարության 1998 թվականի հուլիսի 30-ի N 479 որոշումն ուժը կորցրած ճանաչելու մասին» N 828-Ն որոշմամբ հաստատված կառավարման մարմինների և դրանց գործառույթների վերաբաշխման անհրաժեշտությունը պայմանավորված է 2018 թվականի մարտի 23-ի «Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին» ՀՕ-253-Ն և 2018 թվականի մարտի 23-ի «Պետական կառավարման համակարգի մարմինների մասին» ՀՕ-260-Ն օրենքներին համապատասխանեցնելու անհրաժեշտությամբ:

	2.
	Ընթացիկ իրավիճակը և խնդիրները

	
	ՀՀ կառավարության 2015 թվականի հուլիսի 23-ի «Հաստատված քաղաքաշինական ծրագրային փաստաթղթերի (տարածական պլանավորման փաստաթղթերի) բացակայության դեպքերում քաղաքաշինական գործունեության իրականացման և հողամասերի գործառնական նշանակության փոփոխության կարգը հաստատելու և Հայաստանի Հանրապետության կառավարության 1998 թվականի հուլիսի 30-ի N 479 որոշումն ուժը կորցրած ճանաչելու մասին» N 828-Ն որոշմամբ հաստատված գործառույթները վերաբաշխված չեն ամբողջ կազմով: Գործող կարգում առկա են հակասություններ գերատեսչական մարմինների և գործառույթների մասով, որը դժվարություններ է ստեղծում ներդրումների և այլ կառուցապատողների համար:

	3.
	Տվյալ բնագավառում իրականացվող քաղաքականությունը

	
	Առանձնացված օբյեկտներում քաղաքաշինական գործունեության իրականացման համար գերատեսչական մարմինների և գործառույթների մասով հստակեցում:

	4.
	Կարգավորման նպատակը և բնույթը

	
	2018 թվականի մարտի 23-ի «Պետական կառավարման համակարգի մարմինների մասին» ՀՕ-260-Ն ՀՀ օրենքին համապատասխանեցնելու նպատակով ՀՀ կառավարության 2015 թվականի հուլիսի 23-ի N 828-Ն որոշման մեջ կատարել փոփոխություններ՝ նախկին ՀՀ քաղաքաշինության նախարարության անվանումը ներկայիս՝ ՀՀ քաղաքաշինության կոմիտե անվանմանը համապատասխանեցնելով:

	5.
	Նախագծի մշակման գործընթացում  ներգրավված ինստիտուտները և անձիք

	
	Նախագիծը մշակվել է ՀՀ քաղաքաշինության կոմիտեի կողմից:

	6.
	Ակնկալվող արդյունքը

	
	Որոշման նախագծի ընդունման արդյունքում կվերացվեն իրավական ակտերում առաջացած անհամապատասխանությունները, մասնավորապես, պետական կառավարման համակարգի մարմինների փոփոխությունները կարտացոլվեն որոշման մեջ և կկանոնակարգվեն հատուկ կարգավորման գոտիներում քաղաքաշինական գործունեության իրականացման համար գերատեսչական մարմինների և գործառույթների կազմը:

	7.
	Նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին

	
	Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չի առաջանում և պետական բյուջեի եկամուտներում և ծախսերում փոփոխություններ չեն նախատեսվում:

	8.
	Այլ իրավական ակտերում փոփոխություններ կամ լրացումներ կատարելու անհրաժեշտության կամ բացակայության մասին

	
	Նախագծի ընդունմամբ պայմանավորված այլ իրավական ակտերում փոփոխության անհրաժեշտություն չի առաջանում:

	9.
	Կապը ռազմավարական փաստաթղթերի հետ․Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․

	
	Նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» փաստաթղթերից։

	10.
	Նախագծի քննարկմանը հասարակության մասնակցության մասին

